
5 Gilvve olmai manai gilvvagides gilvvet, ja gilvededines, de muttomak balgga gurri gačče, ja dulbumujuvvujegje, ja alme loddek daid borre.

6 Ja muttomak bavte ala gačče, ja šaddadedin de dak goldne, go laftadas i læm.

7 Ja muttomak gaskalasai gasski gačče, ja gaskalask oftanaǥa bajasšadde ja daid lappasutte.

8 Ja muttomak šiega ædnami gačče, ja bajasšadde, ja čuotte gærdasaš šaddoid šaddadegje. Go dam sarnoi, de čuorvoi son: gæst bæljak læva maiguim gullat, son gullus!

9 Mutto su mattajægjek sust jerre, ja celkke: mi værdadusaid dat læ?

10 Mutto son celki: digjidi addujuvvum læ Ibmel valddegodde čieǥosvuođaid diettet; mutto ærrasidi værdadusai čađa dat sardnujuvvu, amasek oaidnek oaidnet, ja amasek gullek gullat.

11 Mutto dat læ værdadussa: gilvvagak Ibmel sadne læ.

12 Mutto dak balgga gurast guldalægjek læk; dastmaŋŋel boatta bærgalak, ja vaimoidæsek sist erit sane valdda, amasek si osskot ja audogassan dakkujuvvut.

13 Mutto dak bavte ald si læk, guđek guladedin iloin sane vuosstaivalddek; ja dain ruotas i læk; si osskuk dalle oanekas gask, ja gæččalusa aige de si erit jorralek.

14 Mutto dak, mak gaskalasai gasski botte, guldalægjek læk; ja dam ællem morraši ja riggesvuođa ja havskudaǥai vuollai vagjoledin, de si lappasuvvek, ja olles šaddoid æi šaddad.

